
                   DEN NORSKE KYRKJA

                Gol og Herad sokneråd

Møtebok

for

GOL OG HERAD FELLESRÅD

Møte torsdag 18.03.2021 

Møtestart:
kl 09.00 på Teams (etter soknerådet)
Møteslutt:

kl 09.55
Til stade:



Medlemer:
Gunn Astrid Frøysok, Ole Dag Møllerplass, Jorunn Viljugrein Stake, Hilde Midtgård, Evi Anita Torp, Olveig Synnøve Engene, Wenche Dahl-Michelsen Fløysand, Inger Lagmannsgård, Heidi Granli og Arnstein Bleiktvedt.
Andre:

Anne Gerd Jorde, sekretær  

SAKER:

FR-sak  13/21:
Godkjenning av møteprotokoll frå møtet 18.02.2021

FR-sak  14/21:
Rekneskap 2020 for Gol og Herad sokneråd

FR-sak  15/21:
Årsmelding 2020 for Gol og Herad sokneråd

FR-sak  16/21:
Orienteringssaker 
FR-sak 13/21:  GODKJENNING AV MØTEPROTOKOLL FRÅ MØTET 18.02.2021









Arkiv: 012.2

Saksdokument:

1. Møtebok frå møtet 18.02.2021.

Dokumentet ligg ved saka.

Saksopplysningar:

Møtebok frå møtet i Gol og Herad fellesråd i møte 18.02.2021 vert lagt fram for eventuelle korrigeringar og til godkjenning.

Framlegg til vedtak:

Gol og Herad fellesråd godkjenner møteboka frå møte 18.02.2021.

Gol og Herad fellesråd i møte 18.03.2021:

VEDTAK:

Gol og Herad fellesråd godkjenner møteboka frå møte 18.02.2021 med desse endringane:
Etternamnet til Wenche Dahl- Michelsen Fløysand var feil og blir retta.
FR-sak 14/21:
REKNESKAP 2020 FOR GOL OG HERAD SOKNERÅD











Arkiv: 133

Saksdokument:

1. Årsrekneskap for 2020 (rekneskapsskjema drift og investering , balanse og noter)

2. Forskrift om økonomiforvaltning for kyrkjelege fellesråd og sokneråd i Den norske kyrkja fram til 31.12.2020

3. Forskrift om økonomiforvaltning for kyrkjelege fellesråd og sokneråd i Den norske kyrkja frå 01.01.2021

Dokument 1 ligg ved saka.

Saksopplysningar:

17. februar var rekneskapen for 2020 ferdig og vart sendt til revisor.  Sjølve revisjonsberetningen skal takast etter at rekneskapen er handsama av rådet, men om revisorane har muligheit til å sjekke om det finns eventuelle feil før møtet i rådet, så slepp ein ei eventuell ny handsaming om noko må endrast.  Det er anbefalt frå KA å ha ein slik saksgang om det er mogleg. 
Jamfør tenesteytingsavtale med Gol kommune, fører kommunen rekneskapen til Gol og Herad sokn. 
1.januar 2021 trådde ei ny forskrift om økonomiforvaltning for kyrkjelege fellesråd og sokneråd i kraft.  Denne forskrifta gjeld frå rekneskapsåret 2021, men fristane for rekneskapsavslutninga er flytta ut i tid og fristane er også gjeldande for rekneskapsåret 2020. Der heiter det blant anna i § 17: « Regnskapet skal være framlagt innen 22. februar i året etter regnskapsåret.  Årsregnskapet og årsberetningnen fastsetts av soknets organer og undertegnes av valgt leder og daglig leder der det finnes, innen 20. mars. Revisor skal for hvert regnskapsår avgi revisjonsberetning innen 30. april». 

Frå 1. januar 2020 vart Gol sokneråd og Herad sokneråd slege saman til eit sokneråd og Gol og Herad var eittsokns.  Det vil seia at Gol kyrkjelege fellesråd slik det var før, ikkje eksisterer lenger. Organisasjonsnummeret til Gol kyrkjelege fellesråd er sletta og vi måtte ta organisasjonsnummeret til det største soknet som var Gol sokneråd.  Rekneskapen som blir lagt fram nå ligg på same selskap i Visma som gamle Gol sokneråd gjorde.  Dette betyr at dei tala som kjem fram i rekneskapsskjema i høgre kolonne om rekneskap i fjor, ikkje er realistiske.  Tala der gjeld gamle Gol sokneråd, mens rekneskapen som nå blir lagt fram er samanslege av dei tre rekneskapa frå Herad sokneråd, Gol sokneråd og Gol kyrkjelege fellesråd.  I tillegg er rekneskapen for Kyrkjebladet for Gol og Hemsedal innlemma i rekneskapen og dette er også nytt frå 2020. Kyrkjebladet sine postar var ikkje innlemma i budsjettet for 2020.  Dette fører til at på enkelte postar er det stort sprik mellom budsjett og rekneskap. Etter som rekneskapen for Kyrkjebladet blir ført på eiga prosjekt og meirforbruk/mindreforbruk blir ført til/frå fond, så påverkar det ikkje resultatet for rekneskapen for Gol og Herad sokn. Frå 2021 er også Kyrkjebladet  sine inntekts-/og utgiftspostar lagt inn i budsjettet for å få meir samsvar mellom budsjett og rekneskap.

Rekneskapet er delt i 4 ansvarsområde:

41 kyrkjeleg administrasjon, 42 kyrkjer, 43 kyrkjegardar og 44 andre kyrkjelege formål.

I driftsrekneskapen for 2020 ligg det også føringar på 16 ulike prosjektnummer på drift og 2 prosjekt investering. Noko av føringar på prosjekt er for å lett kunne ta ut rapportar på ulike område. Blant anna må det leverast rekneskap frå trusopplæringa til bispekontoret kvart år.  Det same gjeld lønn diakoni og andre tilskot som vi får til spesielle formål.  

Følgjande prosjekt blir rekneskapsført under Gol og Herad sokn sitt rekneskap og sett på bundne fond til desse formåla. Dette er pengar som ikkje går inn i den store potten og kan derfor ikkje justerast mot andre postar i budsjettet. Nokon av prosjekta er fordi det er tilført tilskot til desse formåla og pengane må på bundne fond for bruk akkurat til dette arbeidet.

	Nr
	Prosjektnamn
	Behaldning
	Kommentar

	22
	Fleirkulturelt arbeid/torsdagstreff
	21 260 kr
	Note 3 viser at det i 2020 er sett av 7 744 kr til dette fondet. Dette er eit samarbeidsprosjekt mellom Helselaget, Røde Kors og Diakoniutvalet.  Kyrkja fører rekneskapen.

	10
	Gravstell
	1 0418 862 kr
	I 2020 er gravstellfond ført på to plassar i balansen mot før ein.  Dette er fordi revisjonen i fjor anbefalte å føre nye innbetalte fond som kortsiktig gjeld.  Note 3 viser at det er teke 68 874 kr dette året for stell av graver og nokre festeavgifter.

	32
	Kyrkjeleg ungdomsarbeid
	123 198 kr
	Det er ikkje utbetalt noko leirstøtte i løpet av 2020 frå dette fondet. På grunn av renteinntekter er fondet auka med 647 kr.

	17
	Gol stavkyrkje - arrangement
	24 145 kr
	Note 3 viser at utgiftene til arbeidet i stavkyrkja har vore 1 134 kr høgare enn innsamla kollekt til dette arbeidet. Dei fleste utgiftene går til solistar i stavkyrkja på onsdagssamlingane om sommaren.

	3, 19, 20,21
	Diakoniprosjekt
	34 712 kr
	Det er berre prosjekt 3 Åpent hus og prosjekt 20- PUsang som er aktive prosjekt i dette fondet.  Åpent Hus samlar inn pengar til eiga arbeid, blant anna tur og PU-sang får støtte frå K-stud som skal gå til dette arbeidet. Note 3 viser at PU song har brukt 1 169 kr meir enn inntektene i 2020 og Åpent hus har sett av 4 236 kr til fondet for bruk seinare.

	26
	17. mai komite
	2 323 kr
	17. mai festen på kvelden er eit samarbeidsprosjekt mellom Kyrkja, Normisjon og Frelsesarmeen. I 2015 vart det som stod att på ein felles konto overført til fellesrådet sitt rekneskap. Det var ingen 17. mai fest i 2020 grunna koronapandemien.

	38
	Gåve frå Pax Tensing
	5 224 kr
	For ein del år attende var det eit ungdomskor i Gol som heitte PAX Ten Sing. Dei har hatt ein bankkonto som ikkje har vore aktiv på mange år og som måtte avsluttast.  Pengane som stod der, vart overført til Kyrkja , men med klausul at dei skulle brukast til ungdomskorarbeid innafor kyrkja sitt arbeid.  Etter som det per dags dato ikkje finns eit slik kor, er pengane satt på fond.


	36
	Ungdomskafe
	0
	Prosjektet er avslutta i 2020.  Dette var midlar som var tildelt frå Anders Jahres stiftelse til bruk på ungdomskafe som diakonen arrangerte saman med ungdomslosen.  Prosjektet vart avslutta ved årsskiftet 2019/2020. Det stod då att 15 964 kr som i utgangspunktet skulle tilbakebetalast til bispekontoret, men som bispekontoret godtok vart overført til prosjekt 39- pilgrimsvandring.



	37
	Kyrkjebladet
	78 067 kr
	Det er fyrste året kyrkjebladet sitt rekneskap er lagt inn i Gol og Herad sokneråd sitt rekneskap.  Note 3 viser at bladet hadde 6 711 kr meir inntekter enn utgifter i 2020. Dette var takka ei anonym gåve på 30 000 kr.

Kyrkjebladet har ein eigen frivillig rekneskapsførar på detaljnivå og dette blir overført til soknerådet sitt rekneskap på eiga prosjektnummer.



	39
	Pilgrimsvandring
	1 765 kr
	Under koronatida har det vorte brukt ressursar særleg frå diakonen på å lage og skilte ei pilgrimsvandring mellom dei to kyrkjene og stavkyrkjetomta i Gol.  Det vart overført midlar frå prosjekt 36 på 15 964 kr.  Ved årsskiftet er det att 1 765 kr av desse midlane.



	43
	Digital satsing
	20 000 kr
	Det vart mot slutten av 2020 søkt tilskot frå Den norske Kyrkja til midlar for digitalt utstyr til strømming av gudstenester blant anna til Gol helsetun.  Tilskot på 20 000 kr kom i desember og er sett på fond. Innkjøp av utstyr er gjort i januar og februar 2021.



	44
	Koronamidlar til gjerde Gol kyrkjegard
	60 000 kr
	Det vart frå kommunen sine koronamidlar tildelt 60 000 kr til reperasjon av gjerde på Gol kyrkjegard.  Det er skrive avtale på arbeidet, men på grunn av lang ventetid på stolpen så kom ikkje arbeidet i gang før telen og snøen kom.  Pengane er derfor sett på fond for bruk våren 2021 når snø og tele er reist.


Investeringsprosjekt:

	Nr
	Prosjektnamn
	Status ved årsskifte
	Kommentar

	6
	Rehabilitering Gol kyrkje/brannvatn
	86 584 kr
	Meirforbruk på 86 584 kr.  I sak 

FR 09/21 vart dette prosjektet avslutta og meirforbruk på kr 86 584,80 kr vart dekka av disposisjonsfondet.

	30
	Utviding av gravplassen ved Gol kyrkje
	
	Dette prosjektet blir rekneskapsført i Gol kommune. Post 03900 og 07900 i rekneskapsskjema investering viser at 287 799 kr er bokført på dette prosjektet i 2020. 


Tenesteyting/kalkulatoriske utgiftea
Verdi på tenesteytingsavtalen med kommunen er fastsett frå kommunen utfrå dei tenestene som er gitt.  Dette gjeld rekneskapsføring, lønskøyring, IKT-tenester, husleige for kontora på kommunehuset, brøyting av parkeringsplassane ved kyrkja og sporadisk hjelp frå utbyggingsavdeling og kommunalteknisk avdeling. Summen er sett til 300 000 kr.  Dette er tenester som kommunen yter i tillegg til tilskotet som blir gitt.
Kommentarar til driftsrekneskapen for 2020:

Rekneskapen for 2020 viser eit driftsresultat med eit mindreforbruk på 549 456,42 kr.

Nokon utgiftspostar er overskride, mens mange postar har eit mindreforbruk.  På inntektssida så er det ein del postar som ikkje nådde budsjettet, blant anna brukarbetalingar. Det har også  kome inn mykje mindre offerpengar enn til vanleg grunna mykje nedstenging, men ei anonym gåve på 90 000 kr betra dette resultatet. Gåva er sett på gåvekontoen til Gol kyrkje.

Kommentarar til nokon av postane:

Dei summane som er sett opp i kolonnen mindreforbruk/meirinntekt  og meirforbruk/mindreinntekt er differanse frå budsjettet og som påverkar rekneskapsresultatet.  Summar som står i rekneskapen og som er overført til eigne fond, som gravstellkonto, kyrkjeblad osv. er berre omtala i kommentarfeltet.

Følgjande postar som har eit mindreforbruk/meirinntekt og som treng kommentar:

	Art
	Namn
	Mindreforbruk

/meirinntekt

Avrunda beløp
	Kommentar

	10100
	Fastlønn
	 85 300
	Det var lagt inn eit forventa stort lønsoppgjer. Grunna korona og streik vart ikkje lønsoppgjeret ferdig før i 2021. Oppgjeret vart veldig lite i forhold til forventa oppgjer før koronaen.

	10101
	Timelønte
	   7 500
	Det har vore mange avlyste gudstenester og mykje mindre utgifter til utbetaling av klokkarteneste

	10105
	Overtid
	  34 000
	Dette er helgetillegg (133% på helligdagar).

Grunna nedstenging vart det ikkje utbetalt helligdagstillegg verken påske, 17, mai eller pinse.

	10900
	Pensjon
	171 000
	Denne posten har nokon år eit mindreforbruk og andre år eit overforbruk.  I år var mindreforbruket stort og prosentsatsen på kva som er sett opp i budsjett 2021 er redusert med 1%.

	10990
	Arbeidsgj.avg
	  47 300
	På grunn av koronapandemien vart arbeidsgjevaravgifta redusert nokon månader.

	11105
	Matvarer
	  19 000
	Svært få arrangement det har vore matservering på gjennom året.

	11107 
	Kremasjonsutg.
	  15 000
	Då kommunestyret bestemte at kremasjonsutgifta skulle dekkast av fellesrådet, så vart det lagt inn 70 000 kr til dette i budsjettet.  Det har vore to mindre kremasjonar enn budsjettert med. Utgiftene for 2020 har vore 54 840 kr.

	11400
	Annonsering
	  12 000
	Færre arrangement og mindre annonsering

	11500
	Kurs, opplæring
	  21 500
	Dei fleste kursa har gått som webinar og vore mykje billegare enn vanleg kurs og mange småe kurs har også vore gratis.

	11505
	Transportutg.
	  17 000
	Lite reising til møter og kurs mot vanleg.  Det meste har gått føre seg digitalt

	11600
	Kilometergodtgj
	  10 500
	Mykje digitalt arbeid og mindre reising

	11800
	Straumutgifter
	  43 000
	Det var få gravferder i 2020 ( ca 10 mindre enn gjennomsnittet) og mindre oppvarming av kyrkja då det har vore periodar med nedstenging. Tining av graver midt på vinteren påverkar straumforbruk ganske mykje.



	
	
	
	

	16200
	Sal av varer og tenester
	  
	Størstedelen av summen på 29 300 kr tilhøyrer annonseinntekter og bladpengar for kyrkjebladet og påverkar ikkje rekneskapsresultatet til fellesrådet.

	16500
	Avgiftspliktig sal og tenester
	  34 400
	Litt over 20 gravminner vart bolta i sommar, noko festarar betaler for. På grunn av varm sommar var det stor pågang på plantekasser. 

	17009
	Refusjon frå staten
	  23 500
	23500 vart utbetalt frå NAV til lønstilskot for ein som arbeidde på kyrkjegarden utover hausten – praksisplass.  Resten 13 600 er momskompensasjon kyrkjebladet og påverkar ikkje det totale reusltatet.

	17100
	Sjukelønsrefusjon
	  40 100
	Refusjon frå NAV for at personale var heime med barn under koronaen (heimeskule og heimebarnehage).  På grunn av nedstenging vart det ikkje nytta vikar.

	17700
	Refusjon frå andre
	  22 400
	13 300 kr var refusjon kremasjonsavgift frå pårørande for 2019 som vart innbetalt i 2020.

Det vart også utbetalt nesten 8 000 kr frå KNIF forsikringsselskap. Forsikringstakarane er medeigar i selskapet og får tilbakebetalt av overskotet.

	18050
	Tilskot frå Den norske Kyrkja
	  103 300
	28 000 kr var ekstra tilskot det vart søkt om til digital satsing og streaming av arrangement.  31 600 kr var ekstra tilskot refusjon lønn diakon utbetalt på tampen av året. 25 000 kr var tilskot til liturgisk utstyr for barn som det vart søkt om. og 15 000 kr var for lite budsjettert tilskot.(totalt tilskot 861 300 kr)

	18700
	Tilskot/gåver frå andre
	    12 400
	Mange av konfirmantane som var på HEKTA leir vart innmeldt i denne organisasjonen og vi har fått 24 000 kr i frifondmidlar til konfirmantarbeid. 5000 kr frå Skue Sparebank og til Pilgrimsvandringsvegen 5000 kr frå Sparebankstiftelsen.  Det er også 1400 kr i tilskot frå K-stud til PU-song.  Nesten 98 000 kr er overført gåvekonto Gol kyrkje (anonym gåve og minnegåve). 112 000 kr er nye avtaler gravstellkonto. 142 300 kr er gåver og innbetalingar innanbygds for kyrkjebladet. Dei tre siste summane er overført bundne fond og påverkar ikkje rekneskapsresultatet.


Følgjande postar som har eit meirforbruk/mindreinntekt og som treng kommentar:

	Art
	Namn
	 
	Kommentar

	11005
	Trusopplæring
	   18 200
	Her er liturgihefter til barn ført.  Det vart til desse heftene og barnelysglobe gitt tilskot frå Den norske Kyrkja på 25 000 kr.

	11102
	Arrangement
	  23 100
	Denne posten må sjåast saman med post 10200 vikarlønn som har eit mindreforbruk på 20 000 kr. Organistvikar med eiga firma blir ført på denne posten.

	11200
	Anna forbruksmateriale
	  
	Nesten 180 000 kr av dette er knytt til føring av nye gravstellfond og trekk frå desse fonda til gravstell og påverkar ikkje  rekneskapsresultatet.

	11209 
	Andre driftsutg.
	   56 000
	161 000 kr er utgifter på kyrkjebladet som ikkje var budsjettert og som står på eigne fond og ikkje berører resultatet.

23 000 kr er utgifter som er dekka via tilskot til streaming og skilt pilgrimsvandring.  Resterande 33 000 kr er overskridingar.  Ein del smittevernutstyr, reinhaldsartiklar og diverse koronaplakater osv er ført her.

	11300
	Post, bank, telefon
	  12 600
	7 100 kr som er utgifter kyrkjebladet. 

12 600 kr er overskridingar

	12700
	Revisjon, konsulenttenester
	  69 500
	Revisjonsutgiftene var meir enn firedobla i 2020. I tillegg var det brukt konsulenttenester til nye rammeavtaler elektro og graving, konsulenthjelp ny nettside, nytt oppsett i Visma  økonomi og lønnved omlegging til nytt selskap ved samanslåing av sokna og eigenandel på tilstandsvurdering av Gol kyrkje (Her vart mesteparten dekka av KA)

	
	
	
	

	16000
	Brukerbetaling kyrkjelege teneste
	   10 000
	Fleire utanbygdse bryllup vart utsett på grunn av pandemien

	16100
	Betaling deltakeravgift
	   43 400
	I hovudsak eigenbetaling frå konfirmantar. Faktura ikkje sendt då det ikkje har vore verken leir eller festival for årets konfirmantar.

	18600
	Offer/innsamla til eiga verksemd
	   25 000
	Mykje mindre gudstenster og arrangement der innsamling skjer.


Vurdering:

Året 2020 har vore eit spesielt år på grunn av pandemien og mange ting har vore lite forutsigbare.   Dette året er det ekstra mange avvik frå budsjettet.  Ein del inntekter kom ikkje inn grunna endring av aktivitetsnivå.  Samtidig så er det også ein del utgiftspostar som har vorte mindre grunna mindre aktivitet.  Andre postar har derimot vorte mykje større på grunn av innkjøp av andre ting enn normalt, blant anna alt utstyr i form av informasjon om alle tiltak i samband med covid-19 og ikkje minst forsterka reinhald og smittevernutstyr. Noko smittevernutstyr fekk vi frå kommunen gratis, noko er det betalt for til kommunen.

Lønnsoppgjeret som i utgangspunktet var forventa som eit stort hovudoppgjer vart veldig forsinka og i tillegg vart det for fyrste gong streik i kyrkjeoppgjeret.  Dette førte til at oppgjeret ikkje var klart før ei stund uti 2021, noko som også førte til stor usikkerheit i forhold til økonomien.

I 2020 har det kome mange ulike tilskot og Gol og Herad sokneråd har gjennom søknadar motteke tilskot på mange felt.  Dette har ført til at det også har vorte gjennomført tiltak og innkjøp som i utgangspunktet ikkje var planlagt då budsjettet vart lagt. Når mindreforbruket vart så stort er det ei blanding av mykje ekstra tilskot og koronatiltak som blant anna refusjonar der personalet måtte ha heimeskule/heimebarnehage, nedsett arbeidsgjevaravgift og eit mykje lågare lønsoppgjer, som i tillegg er utgiftsført på 2021 då det kom så seint.  I tillegg så har eit nedstengt samfunn med mindre aktivitet ført til ein del mindre utgifter også.

Forslag til vedtak:
1. Gol og Herad fellesråd godkjenner rekneskapen for 2020 med eit mindreforbruk på 549 456,42 kr.

2. Mindreforbruket vert overført til disposisjonsfondet.

Gol og Herad fellesråd i møte 18.03.2021:

VEDTAK:

1. Gol og Herad fellesråd godkjenner rekneskapen for 2020 med eit mindreforbruk på
549 456,42 kr.

2. Mindreforbruket vert overført til disposisjonsfondet.

FR- sak 15/21: 
ÅRSMELDING GOL OG HERAD SOKNERÅD 2020











Arkiv: 046

Saksdokument:

1. Årsmelding Gol og Herad sokneråd 2020

Dokument 1 blir ettersendt.

Saksopplysningar:

Årsmeldinga for 2020 har fått ein annan form enn tidlegare år.  Før har fellsrådet hatt si årsmelding og soknerådet ei eiga.  I år er alle årsmeldingane også frå ulike grupper og fagfelt samt fellesråd og sokneråd lagt i eit og same dokument.  Håpet er at dette skal gje eit meir heilskapleg bilde av alt arbeidet.

Årsmeldinga er ei oppsummering av arbeidet som har vore i 2020.  På grunn av covid-19 og mange restriksjonar så har aktiviteten i kyrkja vore annleis enn andre år. Mens gudstenestelivet og ein del aktivitetar har vore stengt for fysiske samlingar, har mykje meir av arbeidet gått føre seg på digitale plattformer.  I tillegg har nye konsept vorte utvikla som blant anna pilgrimsruta mellom kyrkjene og stavkyrkjetomta i Gol.

Årsmeldinga skal gje ei oversikt over status i 2020 og skal vera eit dokument som skal vera med i arbeidet med vidare mål og prioriteringar, i samsvar med budsjett og andre styringsdokument.

Framlegg til vedtak:

Årsmeldinga for Gol og Herad sokneråd for 2020 vert godkjent.

Gol og Herad fellesråd i møte 18.03.2021:

VEDTAK:

Årsmeldinga for Gol og Herad sokneråd for 2020 vert godkjent med desse endringane:

Namnet til Wenche Dahl-Michelsen Fløysand var ufullstendig og blir retta.

FR- sak 16/21: ORIENTERINGAR

· Service og serviceavtale på kyrkjeklokkene i Gol og Herad kyrkjer

Det har vore service på kyrkjeklokkene og ny fjernkontroll i Gol kyrkje er på plass.

Det er teikna fast vedlikehaldsavtale kvart tredje år.

· Nye smittevernreglar frå 23. februar

Det vart blant anna endra frå faste seter til tilviste plassar i kyrkjene.  Dette førte til at det kunne vera fleire enn 10 i kyrkjene. Arnstein orienterte om korleis ein kan unngå kø til nattverd og kva vi kjem til å ta inn i smitteveilederen om det.

Nå som siste nedstenging kom denne veka er det berre gravferd som kan foregå og talet der er redusert til maksimum 30 personar.

· Status prosjekt om utviding av kyrkjegard – info frå Statens vegvesen

Reguleringsplanen for utvidinga ved Gol kyrkjegard skal opp til 2. gongshandsaming i april.  Det blir jobba med å finne anna løysing for vegen inn til jordet nedanfor kyrkjegarden . Då vil også kyrkja få ein betre veg til uthuset og lagringsplass for utstyr. Fordelen er at kyrkjegarden kan vera ein gravplass.  Skal gardsvegen gå der den går i dag, vil utvidinga bli sett på som ein ny gravplass og det må opp gjerder og portar på kvar side. Statens Vegvesen har akseptert 1 meter grense frå vegskråning.  Dette påverkar teikningane vi har litt, men mykje mindre enn det ville gjort om det hadde vorte 2 meter grense som vegvesenet fyrst krevde.
· Status digital satsing

Noko av utstyret er kjøpt inn og prøvd ut.  Ventar fortsatt på noko utstyr som det er lang bestillingstid på. På Helsetunet har Olveig Engene sett Østro (som skal vera teknisk konsulent på dette) i kontakt med vaktmeister.
Framlegg til vedtak:
Sakene blir teke til orientering.

Gol og Herad fellesråd i møte 18.03.2021:

VEDTAK:

Sakene blir teke til orientering.

___________________________________________________________________________

Adresse:
Kyrkjekontoret
Telefon 32 02 90 00
Bankgiro: 2324 07 12296


Gol Kommunehus
           E-post: kyrkja@gol.kommune.no   Org.nr: 976 989 988

